
Mendizabalek
eta Arozenak
irabazi dute
Gipuzkoako
Txapelketa
Suberri 2 taldeko
anoetarrak eta lizartzarrak
30-8 irabazi zieten Hernani
1 taldekoei lehen mailako
finalean; bigarren mailan,
Oriok lortu zuen txapela q7

Ikasle Abertzaleak-eko kideek Ikasle Egunaren aurkezpena egin zuten, atzo, Amasa-Villabonako udaletxean. E. M.

Ikasle Egunarekin Euskal
Eskola Nazionala
aldarrikatuko dute
Ikasle Abertzaleak-ek ospatzen duen urteroko festa Amasa-Villabonan
izango da, azaroaren 5ean; egun osoko egitaraua prestatu dute q2

Jabier Tirapu  Neuropsikologoa

«Gaixotasunei aterabidea emateko,
gaixoenganako interesak mugitzen nau»
Jabier Tirapu leitzarrak Neurozientzia Klinikoa Saria jaso
berri du; Ubarmin klinikan egiten du lan, eta sei liburu eta
150 argitalpen baino gehiago ditu neuropsikologiari buruz

Neuropsikologiak gizakia «arrazoiaren eta emozioen
nahasketa» dela defendatzen duela dio; emozioak
aztertzen dituela azaldu du zientzialariak q3

Abel Barriola
leitzarrak ezustekoa
eman nahi du
kaiolako
finalerdietan
Final laurdenetan Retegi Bi-ri 22-20 irabazi
zion; beste leitzarrak, Bengoetxea VI.ak, ezin
izan zuen Irujoren aurka irabazi eta kanpoan
geratzea «kolpe izugarria» dela esan du q6

75 parte
hartzaile lehiatu
dira Hernialdeko
11. Rolleski
Igoeran 
Orain arteko partaidetza
handiena izan da; era
klasikoan, Henar Etxeberria
eta Oier Goñi, eta skate
eran, Lourdes Irazusta eta
Josu Erkizia, irabazleak q7



Eneritz Maiz Amasa-Villabona

Ikasle Abertzaleak-ek azaroaren
5erako antolatu du Ikasle Eguna
2011. Antolatzaileek atzo aurkez-
tu zuten festa eguna Amasa-Vi-
llabonako udaletxean. Aurten
«inoiz baino gogotsuagoa» ekin
diote ikasle eta abertzaleek ikas-
turte berriari eta Euskal Eskola
Nazionalaren aldeko bideari.
«Ikasleak gara, kolektibo handi
bat osatzen dugu, eta hezkuntza
komunitateko sektore garrantzi-
tsua gara», azpimarratu dute.
«Eskubide batzuen jabe gara, eta
baita nahi eta behar dugun hez-
kuntza eredua erabakitzeko aski
helduak ere», gaineratu zuten.

Bide horretatik antolatu dute
aurtengo Ikasle Eguna. Ikasleen
bilgune izango da, «elkarrekin
hausnartu, eztabaidatu, ikasi eta
ondo pasaz indarrak bildu eta
Euskal Eskola Nazionalaren bi-
dean iraultza egiten jarraitzeko
baliatuko dugu», adierazi zuten.

Egitarau zabala prestatu dute,
eta ekitaldiak herriko plazan zein
frontoian egingo dituzte. Sarre-
rak ohiko lekuetan jarri dituzte
salgai, azaroaren 4ra bitarte. Al-
dez aurretik erosiz gero 5 euro or-

Euskal Eskola Nazionala
aldarrikatzeko baliatuko
dute Ikasle Eguna
Ikasle Abertzaleak-ek
azaroaren 5ean egingo
du Amasa-Villabonan
egun osoko festa, «inoiz
baino gogotsuago»

Ikasle Abertzaleak erakundeak atzo aurkeztu zuen Ikasle Eguna. E. MAIZ

Mitoak

E
uskaldunok istorio zaleak
garela ezin uka, gure hiz-
kuntzan idazten oso be-

randu hasi ginelako edo, ahoz
ahoko tradizioa oso sustraituta
egon da gurean. Sutondoan,
ehunka istorio kontatu dira be-
launaldiz belaunaldi eta nola ez,
hauetatik zati handi batek ani-
malia eta landareez hitz egiten
du.

Hala ere, ahoz ahoko tradizioak
badu akats bat, kontatzen duena-
ren arabera apur bat aldatuz joa-
ten dela istorioa, mito bat sortuz.
Gaurko zutabetxo honetan, gure
artean bizidunei buruz aipatzen
ditugun mitoak eta istorio «arra-
roak» ekarriko ditut gogora.

Nire gustukoena landareei bu-
ruzko mito xelebre bat da, non
egia apur bat baduen arren, badu
gezur txiki bat tartean. Inork
esan al dizute landare bat ezin
dela eduki gure gelan gauez? Ez al
dizute esan gauez landareak lo
gaudela gure gelako oxigenoa la-
purtzen duela? 

Gauen landareek zuk eta nik
bezala, oxigenoa arnasten dute,
hau egia da. Egunez ordea, ani-
maliok botatzen dugun karbono
dioxidoa arnasten dute eguzki ar-
giaren energia erabiliz. Baina
gauen ez dagoenez eguzki argirik,
ezin dute karbono dioxidoa ar-
nastu eta geuk bezala, oxigenoa
arnasten dute. Beraz, gauean
gure logelan landare bat eduki-
tzean itota hil al gaitezke?

Gauean gure gelan landare bat
badugu, honek gelako oxigenoa
arnastuko du gurekin batera, bai-
na landare batek arnasten duen
oxigeno kopurua oso oso oso
urria da, gehienbat ez delako mu-
gitzen den bizidun bat, eta pisua
ere oso txikia duelako.

Ziur nago, emakumeak diren

nire irakurleek gauero, landare
bat baino milioi bat aldiz oxigeno
gehiago kontsumitzen dioten ani-
malia mugikor eta pisutsu bat ba-
dutela alboan, eta gehienean zu-
rrungaka. Zeinen arraroa inor ez
dela animalia honek kontsumi-
tzen duen oxigenoaz arduratzen!

Beste mito xelebre bat apoekin
erlazionatuta dago. Nire aitona
zenak zioen, zakur batek apoa
ahoan hartzean, apoak listu toxi-
ko bat botatzen duela zakurra
drogatuta utziz.

Mito hau ikertzen ibilia naiz eta
hainbat aditurekin hitz egin oste-
an atera dudan ondorioa da, apo-
ak isurtzen duena ez dela listua,
ipurdian gordeta daukan ura bai-
zik. Animali guztiok larri gaude-
nean, ipurdian gordeta duguna
askatzeko joera dugu, baita apo-
ek ere, hauen kasuan ura zati
handi batean! Zakurra inozotuta
geratzearena berriz, apoa ahoan
sartzean honen azaleko toxinak
irensteagatik da, droga baten mo-
duko eragina sortuz.

Azken mitoa suge eta behiekin
dago lotuta. Diotenez, gauez su-
geak behien hankatik igo, errape-
tik hozka egin eta esnea edaten
omen diete behiaren titi bat esne-
rik gabe utziz. 

Jakin, esnea ugaztunen asma-
kizun esklusiboa dela, beste inon-
go animalia taldek ez du esnerik
ekoizten eta edaten. Honekin dio-
dana da, sugeak narrastiak direla
(ez ugaztunak) eta sugearen di-
gestio aparatua ez dagoela presta-
tuta esnea digeitzeko. Are gehia-
go, suge bati esnea ematen badio-
gu, ziurrenik edo botaka egingo
du edo hil egingo da.

Gizakien kasuan ere, esnea soi-
lik kumeak garenean digeritu
ahal dugu, esnea edateari uzten
badiogu, helduak garenean esne-
ak izugarrizko tripako mina egin
diezaguke. Hori bai, gure bizitzan
zehar egunero esnea gosaltzen ja-
rraitzen badugu, hau lasai asko
digeritu ahal dugu.

Mito hauek gustatu bazaizki-
zue eta gehiago kontatu nahi ba-
dizkidazue, idatzi bioaniztasune-
tik@hotmail.com helbidera. Eta
hurrengo astean ere neure zuta-
betxoa irakurri nahi baduzue, ira-
kurri Gipuzkoako HITZA, han
izango naiz eta!

Bioaniztasunetik
Jon Ander Galarraga
Biologoa

Apoa mitoetan azaldu ohi da. HITZA

Gutuna

Ongi etorri Amaiur
Izen ederra proiektu bikain ba-
tentzat. Amaiur izan zen Nafar
Erresumaren azken gotorlekua
espainiar erregeen tropek
1522an suntsitua, nafar guda-
riek odolez defendatua. Han
kendu ziguten aberria. Geroztik
Amaiur Nafarroaren erresuma-
ren alde eginiko ekintzaren ikur
bilakatu da. «Ordutik hona zen-
bait laino, Naparroan ez da abe-
rririk» idatzi zuen Lauaxeta oler-
kari euskaldun eta abertzaleak.

Gaurtik aurrera Amaiur errau-
tsetatik altxatzen ari den abe-
rriaren lekuko bilakatuko da.
Galdutako Estatua eraikitzen
ari garen eta eraikiko dugunaren
ikurra.

Amaiur indar abertzale eta
aurrerazaleen elkarlan eta ba-
tasun ahotsa bilakatu zaigu. El-

karrekin eginez asko garela eta
naziogintzan aurrera egiteko
batasun bidetik egin beste erre-
mediorik ez dagoela frogatzera
datorren proiektua dugu. Eus-
kaldun eta Abertzale askok de-
sira genuen garaietara iristen ari
garela erakusten duen elkargu-
nea dugu.

Telesforo Monzonek, Maltza-
ga jartzen zuen elkarretaratzeko
gune. Gaur Amaiur dator amets
hura betetzera. Hainbestetan
«txarro hautsia» metafora era-
bili zuen abertzaleon arteko za-
tiketa irudikatzeko. Gaur
Amaiur, txarro hautsiaren 
zatiak elkar-josiz abertzaleon
arteko batasun borondatea be-
rregitera dator. Garai itxaropen-
tsuak.

Tolosan ere ikasgai hura bar-

neratua dugu. Bildu eta Arala-
rrek udal gobernurako eginiko
akordioa Amaiurren aurrekari
izan genuen. Gaur akordio ha-
ren birtualtasuna azpimarratu
behar dugu eta Amaiur izen
ederra izatetik errealitate ke-
mentsu eta indartsua izatera
hel dadin lan egin. Donostian
egin berri den konferentzia bide
onetik gabiltzala baieztatzera
dator. Hala ere hasi besterik ez
dugu egin. Ezin dugu nahikerian
jausi, indarrak biltzen jarraitu
beharra daukagu eta lanerako
sortu ditugun guneak zabal za-
balik mantendu, herritar guztiok
eragile izan gaitezen eta ez be-
girale hutsak. Herri honek bere
etorkizuna erabakitzeko esku-
bidea izan dezan guztion parte
hartzerik gabe ezin izango dugu
lortu.
pEzker abertzalea.Silvana Ostiza,

Antton Izagirre.

daindu beharko da, eta egunean
bertan 8 euro balioko du sarrerak.
Xarma taldeak Libre izeneko
abestia egin du Ikasle Egunerako,

eta www.ikasleabertzaleak.org
webgunean dago entzungai. Ber-
tan, festaren inguruko informa-
zio gehiago ere jaso daiteke.

p11:00. Ikasle Topaketak eta
Hezkuntza Sistema Nazionala-
ren aldeko gunea.
pEguerdian.Herri bazkaria.
Ondoren, eskualdeko bertsola-
riekin bertso saioa.
p17:00.Eskaintza zabala he-
rrian zehar. Frontoian: Porrotx,
Largabista eta Martin Bertso,
Irrien Lagunak-eko kideekin ba-
tera izango dira; kantu, dantza
eta jolasen ibiltzeko aukera
izango da. Txokolate beroa ere
izango da. Kaleetan barrena ibi-

liko da Patxaranga elektrotxa-
ranga.
p19:00.Ekitaldi politikoa, pla-
zan egongo den karpan.
p20:00. Kontzertuen hasiera.
Hamalau talde izango dira bi
karpa eta frontoian banaturik:
Xarma, Ihesbide, 3gabe2, Itzia-
rren Semeak, Los Zopilotes Txi-
rriaos, Feos Pero Majos, La
Pop’lla, Su ta Ke, 121 Krew, Norte
Apache, Kodigo Norte eta Jean
Paul, Goienetxe Anaiak eta
Daddy Jeff.

GEgitaraua



Iñigo Terradillos Leitza

Jabier Tirapu Ustarroz neuropsi-
kologoak Neuropsikologia Par-
tzuergo Nazionalak (CNC) ema-
ten duen Neurozientzia Klinikoa
Saria jaso berri du. Sariak leitza-
rraren jarduera klinikoa, ibilbide
profesional eta ikertzailea eta Es-
painian neuropsikologiari egin-
dako ekarpena hartzen ditu ain-
tzat. Tirapuk Ubarmin klinikan
egiten du lan, neurologia erreha-
bilitazio zerbitzuan, eta Argibide
fundazioko kide da. 150 argital-
pen baino gehiago eta sei liburu
ditu neuropsikologiaren ingu-
ruan. Neuropsikologia eta neuro-
logia irakasle ere bada.
Nola gogoratzen duzu sariaren berri
eman zizuten unea?
Poztasunez jaso nuen berria. Lan-
kideek nire klinikako lana eta di-
bulgazio lana horrela baloratu
izana poztekoa da. Sariak gogoeta
egitera  ere bultzatu nau. Honai-
no iristeko egindako bide gogo-
rrak merezi izan ote duen. Hori
pentsaraztera eraman nau. Bai-
na, oso pozik hartu dut.
Beraz, esfortzu horrek guztiak mere-
zi izan du.
Goizeko zortzietatik hiruretara
gaixoak artatzen egoten naiz, eta
arratsaldeetan ikasten, irakur-
tzen, idazten... egoten naiz. Hone-
tan aritzeko gauza asko utzi be-
har dituzu alde batera. Horrega-
tik, askotan pentsatzen geratzen
naiz nire bizitzan egin dudanaz
eta egin ez dudanaz. Baina, beste

alde batetik, zera pentsatzen dut,
bizitza neuropsikologiari eskaini
badiot beste ezer ez dakidalako
egiten izango dela. 
Jordi Peña-Casanovari eman diote
saria azken urteetan.
Azken bost urteetan jaso du be-
rak, eta orain niri eman didate.
Neuropsikologiari eginiko ekar-
penari ematen diote garrantzia.
Beraz, Neuropsikologia Partzuer-
go Nazionala osatzen duten adi-
tuek azken urteetan egin dudan
lana hartu dute aintzat, era positi-
boan.
Zerk mugitzen zaitu arlo honetan
lan egitera?
Adimenaz asko hitz egin digute,
baina nik beti pentsatu izan dut
adimena ez dela garrantzitsuena,
kuriositatea eta gauzak ikasteko
interesa baizik. Horrek mugitu
nau. Egunero artatzen ditut gai-
xoak, eta horietatik asko buruko
gaixotasunak dituztenak. Asko-
tan ez duzu jakiten zer gertatzen
zaien, eta nik hori argitzeko, gai-
xoak ulertzeko erantzunak bila-
tzen ditut. Ideiak sortzen ditut,
eta horrela, pixkanaka garunak
nola funtzionatzen duen ikusten
noa. Beraz, nire gaixoenganako
interesak mugitzen nau gehien.
Euren gaixotasunek sortzen diz-
kidaten zalantzei erantzuna
eman behar izateak.  
Zer da  neuropsikologia?
Gizakiaren jarrera edo ekintza
oro garunaren funtzionamen-
duari lotua dago. Funtzio bakoi-
tzak garunean leku jakin bat du.

Guk neuropsikologiatik defenda-
tzen duguna da ez dela adimena
existitzen, prozesu mentalak bai-
zik. Horiek dira garunaren fun-
tzionamenduaren emaitza. 
Neuropsikologiak asko egin du
aurrera azken urteetan. Test neu-
ropsikologikoak ditugu gaixoen-
tzat, eta gaur egun posible da
ikustea garuneko zein gune akti-
batzen den jarduera edo mugi-
mendu zehatz bat egitearekin ba-

tera. Jendeak uste duena baino
funtzionamendu sinpleagoa du
garunak. Esaterako, jendearen
aurpegiak ikusten ari zarenean,
neurona bat jartzen da martxan
garunean, eta horrek esaten dizu
ikusten ari zarena aurpegi bat
dela. Aurpegi horiek identifika-
tzerakoan ere berdin gertatzen
da, neurona jakin batek oharta-
razten gaitu.  
Arrazoia ala emozioak?
Betidanik pentsatu izan dugu gi-
zakia arrazionala dela, arrazoia
nagusi duen izakia dela. Orain,
ordea, oso ondo dakigu nola egi-
ten duen lan garunak arrazoia
erabiltzen duenean, eta horrega-
tik, neuropsikologiaren barruan
defendatzen dugun gauzetako
bat da gizakia arrazoiaren eta
emozioen nahasketa dela. Ezin
dugu gizakiaren jarrera ulertu ez
baditugu garunaren sistema

emozionalak ulertzen. Arrazoia-
ren inguruan ikerketa asko egin
ditugu, baina emozioez ahaztu
egin gara.  Eta, hori ari gara gu az-
tertzen, hain zuzen. Hotza eta era-
bat arrazionala den jendea ez da
oso jende ona. Sistema arraziona-
la nahi badugu, hor ditugu orde-
nagailuak.   Gizakiaren oinarrian
emozioak daude, horiek dira fun-
tsezkoak direnak. Van Gogh-ek
honela zioen: «Emozioak gure bi-
zitzen kapitainak dira, eta guk
men egiten diegu ia konturatu ere
egin gabe». Esaldi hori benetan
polita da, eta oso ondo azaltzen du
garunak nola funtzionatzen
duen.
Noiztik sentitzen duzu gai honekiko
interesa?
Beti interesatu izan zaizkit giza-
kiago egiten gaituzten funtzioak.
Funtzio horien pista jarraitu dut
beti, eta argitaratu dudan lan ia
guztiak gai honekin du zerikusia.
Adimena, enpatia, emozioak,...
gizakiago egiten gaituzten ezau-
garriak dira. Garuneko gaixota-
suna duten nire gaixoek piztu
dute nire interesa, baina, menpe-
kotasunaren, eskizofreniaren,
autismoaren neuropsikologiak
ere piztu du interesa nire ba-
rruan. Hauetaz guztietaz idatzi
dut.
Jar al dezakezu zure ikerketen edo
gogoeten adibiderik?
Nik defendatu izan dudan gauze-
tako bat da, esaterako, buruko na-
hasteak garunaren funtziona-
menduaren nahasteak direla.
Gaur egun jende ugarik izaten
ditu antsietate krisiak. Pentsatu

behar dugu gizakiaren garuna az-
ken 50.000 urtetan ez dela apenas
aldatu. Garai hartan, oihanetik
zindoazenean, animalia basati-
ren batekin topo egingo bazenu,
horrelako arrisku baten aurrean
horrela erantzungo luke gorpu-
tzak: eskuak izerditzen hasiko li-
tzaizkizuke, zuhaitzetako adarrei
hobekiago eusteko, eta bihotza-
ren taupadak hirukoiztu egingo
lirateke giharretara odol gehiago

bidaltzeko, glukosa gehiago ari-
nago lasterka egiteko. Eta kaka
edo pisa egiteko nahia ere etor-
tzen zaizu, pisu gutxiagorekin
lasterka egiteko. Garai batean,
antsietate krisiei horrela erantzu-
ten zien gorputzak, nolabait arris-
kutik irteteko. Gaur egun, baina,
antsietate krisi baten aurrean ho-
rrelako erantzun batek ez luke ba-
lio edo ondorio bera izango, beraz,
ez dugu zuzen erabiltzen. Pentsa
aipaturiko erantzunen bat izango
bagenu urduri gauden uneetan. 
Leitza jaioterriarekin zein lotura
duzu gaur egun?
Leitzan jaio nintzen, eta bertan
bizitu duela 18 urte arte. Nire ama
eta nire arreba bat bertan bizi
dira. Nik neure burua beti izan
dut leitzar bezala. Leitzarra edo
inongoa. Leitzar askok deitzen di-
date aholku edo laguntza eske,
eta hori eskertu egin nahiko

Jabier Tirapu q
Neuropsikologoa

Neurozientzia Klinikoa Saria jaso berri du
leitzarrak; ospitalean lan egiten du, hamaika
artikulu eta liburu idatzi ditu, eta irakaslea da.

«Gizakiago egiten
gaituzten funtzioak
interesatu izan
zaizkit betidanik»

HITZA

«Nire gaixoenganako
interesak mugitzen
nau, gaixotasunei
aterabidea emateko»

‹ Leitzaldea

«Leitzar askok deitzen
didate laguntza eske,
eta hori eskertzen dut
nigan konfiatzeagatik»

Leitza q

Alke elkarteak IV. Mikologialdiaren balantze «oso baikorra» egiten du. «Jendea oso
gustura eta asko izan ziren ikusten». 135 perretxiko sailkatu eta erakutsi zituzten.
Bestalde, umeen marrazkiak eta eskulanak «arrakasta» izan zuten eta dastatzea
«arrakastatsua» izan zen, antolatzaileen esanetan. Horrez gain, igande arratsalde-
an, Georgina Hassanen kontzertuan ere jende ugari izan zen. HITZA

MIKOLOGIALDIAN,«ARRAKASTA» 

Tolosa q

Tolosako Samaniego eskolak ibilaldia antolatu zuen igandean, eta
ehun ikasle, irakasle eta guraso inguruk erantzun zioten gonbidape-
nari. Samaniego eskolatik bertatik atera eta Ibarrako Izaskun auzo-
raino joan ziren. I.GARCIA

EHUN LAGUN IBILALDIAN  

Ugane q

Tolosako Ugane auzoan jai eguna izan zuten larunbatean. 90 lagun elkartu ziren baz-
kaltzeko. Aurretik, txirrindulari proban, 25 heldu eta haurrek parte hartu zuten. Baz-
kaldu aurretik ere izan zituzten ekitaldiak. Arrospidek, esaterako, erakustaldia egin
zuen kanako enborrarekin. Apustua egin zuten auzotarren artean; aizkolariak enbo-
rra zenbat minututan moztuko zuen asmatu behar zen. Irabazleak ez zuen saria jaso,
auzoari eman baitio berarentzako zen dirua. I.GARCIA

90 LAGUN INGURU,BAZKALTZEKO 

Tolosa q

Gainditzen gorren elkarteak Sentsibilizazio Asteari
amaiera eman dio. Larunbatean izan zen egun nagusia,
eta, besteak beste, adiskidetasunezko estropada egin
zuten gorren eta entzuten duten artean. Entzuten dute-
nen traineruak irabazi zuen, baina garrantzitsuena par-
te hartzea zela esan zuten arraunlariek. Gorren traine-

ruko patroi lanetan, Jose Luis Perez Koteli aritu zen. Ez
da gorra, baina zeinu hizkuntza zerbait badaki. «Oso
esperientzia polita izan da», azaldu zuen Perezek.
«Arraunlariak oso adi egon dira nire keinuei, eta arrau-
nean aritu diren lehen aldia izateko, oso ondo aritu
dira». Estropada eta gero, Zerkausiaren ondoan pintxo-

ak jaten aritu ziren parte hartzaileak eta baita ikusten
aritu zirenak ere. Beste zenbait ekitaldi egin zituzten,
tartean bazkaria Izaskungo elkartean, eta Leidorren
hainbat emanaldi: ikus-entzunezkoa, Gipuzkoako go-
rren elkartearen 50. urteurrenaren dokumentala eta El
Grito taldearen antzezlana. JON ARABAOLAZA/I.GARCIA

GAINDITZENEK AMAIERA EMAN DIO SENTSIBILIZAZIO ASTEARI 

Tolosa q

Tolosako Kasino elkarteak antolatu dituen Mikologia Jardunaldien barruan, pintxo
dastatzea egin zuten, larunbatean, Trianguloa plazan. 14 postu jarri zituzten, eta jen-
de ugari izan zen sukaldariek prestatu zituzten pintxoak dastatzen. Horrez gain, pe-
rretxikoen erakusketa ikusi ahal izan zen plazan bertan; hain justu, Tolosaldeko zen-
bait ikastetxeetako ikasleek bildutakoak. I.GARCIA

PERRETXIKOEN XARMATolosa q

AHT Gelditu! Elkarlanak informazio gunea antolatu zuen Tolosako Trianguloa pla-
zan, larunbatean, Etxebizitzak bai, AHT ez lelopean. Informazio panelak eta maketa
bat jarri zituen, AHTk eskualdean duen eragina erakusteko. Horrez gain, tailerrak egin
zituzten, batez ere haurrei zuzenduta. Elkarlanak Tolosan dagoeneko lau etxe bota
dituztela salatu zuen, eta beste sei eraisteko asmoa dutela. AHTk etxebizitza, osa-
sun eta hezkuntza eskubideak «murriztu» egiten dituela salatu zuen Elkarlanak. I.G.

ETXEEN ALDE,AHT-REN AURKA 

PILOTA
LAU T’ERDIKOA 
Lehen mailakoa
Barriola-Retegi Bi                   22-20
Bengoetxea VI.a-Irujo          17-22

Bigarren mailakoa
Olazabal-Lemuno                   12-22

ARETO FUTBOLA
BIGARREN B MAILA 
Caspe-Laskorain (atzeratuta)

Sailkapena
1. Atenea Ikusnet 9 p.
2. Ebrosala              9p.
3. Laskorain K.E. 7 p.
4. Zierbena                     7 p.

HIRUGARREN MAILA 
Elorrioko-Egintza Transportes
Lakuntza 3-4
Ibarra -Meatzari 10-3 

Sailkapena
1. Sestao 13 p.
2. Ibarra Lauburu 12 p.
3. Gora 12 p.
4. Bilbo 10 p.
7. Egintza Transportes
Lakuntza 8 p.

EUSKAL LIGA 
Tolosala-Eskolapioak 4-0
Eskoriatza-Tolargi 1-3

FUTBOLA
ERREGIONAL OHOREZKOA 
Pasaia-Tolosa 2-1

GKirol emaitzak

Sailkapena
1. Anaitasuna         17 p.
2. Tolosa 15p.
3. R. Union B 14p.
4. Oiartzun                13 p.

ERREGIONAL 
PREFERENTEA 
Tolosa B-Astigarrako 1-0
Intxurre- Getaria                           1-0

Sailkapena
1. Ostadar                                           18 p.
2. Astigarragako 
Mundarro  18p.
3. Tolosa B 16 p.
4. Beti Ona    15 p.
5. Touring 13p.
6. Usurbil 13 p.

Sailkapena
1. Soraluze                  15 p.
2. Anaitasuna       13 p.
3. Mutriku         12 p.
4. Lagun Onak                    12 p.
11. Intxurre 8 p.
12. Ordizia   7 p.

SASKIBALOIA
Seky.es 75
Bidebide Ibiza 69

Sailkapena
1. PFERD Araberri                   3-1
2.Bide Bide Ibiza 3-1
3. C.B. Santurtzi  3-1
4. Seky.es                 3-1
5. Leihoak Zarautz   3-1
6. Goierri-Verkol. 2-2

Eneritz Maiz

Abel Barriola, Oinatz Bengoetxea
eta Mikel Olazabal pilotariek nor-
gehiagokak jokatu dituzte. Lau
t’erdiko Txapelketako finalerdie-
tarako txartela lortzea zuten hel-
buru, eta Barriolak baino ez du
lortu. Bengoetxea VI.a eta Olaza-
bal bidean geratu dira. Barriolak
bere burua ez du faboritoen arte-
an sartzen, baina ez du zalantza-
rik egiten: «Hurrengo partidetan
dudan guztia emango dut, eta ea
ezustekorik ematen dudan». Olai-
zola II.a, Xala eta Irujo izango ditu
aurkari. «Gogorra ikusten dut»,
dio. «Eskuz banaka espezialista
handiak dira hirurak. Partida zai-
lak izanen dira». Igandean lehen
partida Xalaren aurka jokatuko
du. Ongi hasi nahi du ligaxka, eta
ahal bada irabaztea gustatuko li-
tzaioke.

Julen Retegiren aurka jokatzea
egokitu zitzaion Barriolari, osti-
ralean. Bere lehen partida zuen
txapelketan. «Partida gogorra
izan zen, eta oso berdindua. Be-
rak, ia partida bukaerara bitarte-
an oso ongi jokatu zidan. Ni baino
gehiago izan zen taktikoki, eta ho-
bekiago jokatu zuen. Bukaeran
sakearekin asmatu nuen», konta-
tu du.

22 tantoetara iristea lortu zuen,
Julen Retegi 20 tantotan utziz.
«Partidan ez nuen etsi, eta jarrai-
tu egin nuen nire aukera aprobe-
txatuz», dio. Finalerdietara sar-
tzearekin «pozik» dago. Pilota-
riek elkar ezagutzen dute.
«Banekien Julen oso ongi zegoe-
la, eta ilusioa zuela txapelketa ho-
netarako. Partida aurretik eta
baita partidan bertan ere bane-
kien arriskua nuela», gaineratu
du. «Berak irabazi izan bazidan
ere ez zen sorpresa izanen. Parti-
da oso irekia izan zela uste dut»,
dio. 

Lesioa ahaztua du, baina sei hi-
labete geldirik egon ostean, bos-
garren partida zuen hau, eta ehu-
neko ehunean egoteko partida
gutxi direla azpimarratzen du.
Hala ere, Abel Barriolarentzat ga-
rrantzitsuena «ongi» aurkitzen
dela da, eta ez duela «inongo aitza-
kiarik», argitzen du. 

«Izugarrizko pena» 
Oinatz Bengoetxea leitzarrak,
igandean Irujoren aurka neurtu
behar izan zituen indarrak. Ira-
bazten hasi bazen ere, azkenean
ezin izan zuen garaipena eskura-
tu. «Pilotari naizenetik penarik
handiena hartu dudan partida
izan dela uste dut. Izugarrizko
kolpea izan da», adierazi du Ben-
goetxeak. «Aukera latza zen Iru-
jori irabazi, eta finalerdietan sar-
tzea. Ongi ikusten nintzen, eta
oso ongi jokatu nuen lehenbiziko
zatian. Nik gehiago asmatu nuen,
eta bera ezinean aritu zen, baina
berak sakea hartu zuen momen-

tu batean partida erabat aldatu
zen», azaldu du. «Pena handia
baina berak azkenean nik baino
gehiago asmatu zuen, eta irabazi
egin zuen». 

Orain egun batzuk lasai hartu-
ko ditu. Igandeko partida ahaztu,
eta animoei lehenbailehen buelta
ematen ahaleginduko da, aurrera
begiratuz. 

Ligaxkari buruz galdetuta, lau
pilotari «handienak» sartu direla
uste du, eta finalerdietako parti-
dak «izugarriak» izango direlako-
an dago. Herritarraren inguruan
galdetuta, berriz, «lesioa pasa be-
rri du, eta oraindik mailarik hobe-
renera iristeko dago. Oso profe-
sionala da, eta gauzak ongi egiten
dituenez mailarik hoberenera iri-
tsiko da. Beste pilotariak ikaraga-
rriak dira, baina berak ere auke-
rak izango dituela uste dut», dio.
Faborito bat ematera ez da ausar-
tu, «edozeinek irabazi dezakeela
uste dut», esanez amaitu du.

Olazabalek ezin izan du
Bigarren mailako lau t’erdikoan
ere erabaki dira ligaxkara pasa di-
ren lau pilotariak. Igandean, Mi-
kel Olazabal pilotariak Lemuno-
ren aurka neurtu behar izan zi-
tuen indarrak kantxan. Kasu
honetan, aresoarrak partida txa-
rra jokatu ez arren, ezin izan zuen
garaipena eskuratu. Honek maila
ona erakutsi zuen, eta Olazabalek
12 tanto egitea lortu zuen. Partida
guztian atzetik aritu zen, eta 11-13
gerturatu arren, tanto bat gehia-
go egitea baino ez zuen lortu, li-
gaxkarako txartelik gabe geratuz.

Abel Barriola: «Ea ligaxkan
ezustekorik ematen dudan»
Barriola finalerdietara
sartu da, eta «pozik»
dago; Bengoetxea VI.ak
berriz, «izugarrizko
kolpea» hartu du

Eneritz Maiz 

Ezker Hormako Gipuzkoako El-
karteen arteko Txapelketa, Ku-
txa Saria, neska nagusien maila-
ko finalak jokatu ziren, igande-
an. Zarauzko Aritzbatalde
pilotalekuan izan ziren finaleko
partidak, eta lehen mailako txa-
pela Su-Berri 2 taldeko Mendiza-
bal anoetarrak eta Arozena lizar-
tzarrak eskuratu zuten. Bigarren
mailakoa Orioko bikotearentzat
izan zen.  

Lehen mailako finalean Su-Be-
rri 2 eta Hernani 1 ziren elkarren
aurka lehiatzekoak. Su-Berri 2  30
tanto egitera iritsi zen, garaipena
eskuratuz. Hernani 1 bikoteak 8
tantorekin konformatu behar
izan zuen. Hasieratik, Anoetako
Su-Berri 2 taldeak, Hernani 1 bai-
no joko gehiago erakutsi zuen,
eta partidak ez zuen inongo emo-
ziorik izan. Hala ere aipatu behar
da, Hernani 1 taldeko atzelaria
oraindik jubenila dela. Txapelke-

ta osoan erakutsitako maila kon-
tuan hartuz gero, adituen ustez,
badirudi etorkizunean pilotari
polita izan daitekeela. Beti ere,
hobekuntzako progresioan ja-
rraitzen badu.

Bigarren mailako partidan be-
rriz, Altzatarra 2 Orioren aurka
lehiatu zen. 20-30 bukatu zen par-
tida, eta oriokoek lortu zuten ga-
raipena. Bigarren mailako parti-
dan gorabeherak izan ziren mar-
kagailuan. Lehenengo tantoetan
Orio taldea jarri zen aurretik.
Hauek, Altzatarrako bikotearen
urduritasuna baliatu zuten. Ur-
duritasunak eragindako akatsak
aprobetxatu zituzten. Baina pis-
kana-pixkana, Altzatarrako nes-
kak kantxan hobeto jarri, eta par-

Anoetara eta Lizartzara joan da
Ezker Hormako Gipuzkoako txapela
Anoetako Su-Berri 2
taldeko Mendizabal eta
Arozena bikoteak lehen
mailako finala irabazi
zuen Hernani 1en aurka

tidan sartu ziren. Horrela, parti-
da erdi aldera berdintzea lortu
zuten. Hala ere, susperraldi ho-
nek ez zien gehiegi iraun, eta
Orioko bikoteak jarraian eginda-
ko tantoen eta Altzatarrakoen
akatsen ondorioz, oriotarrek fi-
nala irabaztea lortu zuten, txape-
la Oriora eramanez.

Bikoteen arteko oreka bilatuz
Datorren hilabetean Ezker Hor-
mako Emakumea Pilotari txapel-
keta jarriko da martxan. Bikote-
en arteko oreka bilatuz antola-
tzen dute lehiaketa hau, eta
pilotari askorentzat motibaga-
rria izaten da. Emakumeak pilo-
tan ikusteko beste aukera bat
gehiago izango da.

Goian Su-Berri 2, Hernani 1en aurka jokatzen. Finalak jokatu ostean, pilotariei sariak banatu zizkieten. HITZA

Imanol Garcia Hernialde

Hernialdeko 11. Rolleski Igoeran
75 parte hartzaile izan ziren, orain
arteko partaidetza handiena. Gi-
puzkoako, Nafarroako eta Espai-

niako kirolariak aritu ziren
lehian. Alpino Uzturre elkarteak
antolatu du, eta ikusten ere jende
asko zegoela esan zuten. Bi erara
parte hartu dute kirolariek. 

Skate edo patinatzaile eran,
Josu Erkizia donostiarrak eta
Lourdes Irazusta tolosarrak ira-
bazi zuten. Era klasikoan, Oier
Goñi eta Henar Etxeberria nafa-
rrek irabazi zuten. Infantil mai-
lan, berriz, Manu Elorza donostia-
rra eta Ane Gorostegi tolosarra
izan ziren irabazleak. 

Rolleski Igoeran orain
arteko  partaidetzarik
handiena izan da
Hernialdeko 11. Rolleski
Igoera larunbatean izan
zen Alpino Uzturrek
antolatuta; 75 parte
hartzaile izan ziren

Hernialdeko bidegurutzearen ostean maldan gora hasten ziren. I. GARCIA

E. Maiz Ikaztegieta

Leire Olaberria pistako txirrindu-
lariak seigarren postuarekin kon-
formatu behar izan du Europako

Txapelketako Omniumean. Ho-
landan ari zen jokatzen, eta nahiz
eta lehen saioan lehen postua es-
kuratu, azken sailkapenekoan ez
zuen bere maila ematerik izan.
Seigarren amaitu zuen 41 puntu-
rekin.  Erorikoa izan, eta kolpe
handia hartu zuen sakro edo
errain-ornoan. Etxera bueltan ba-
daezpada begiratu egingo du, eta
ezer ez badu, Astanara (Kazakhs-
tan) joango da Munduko Kopako
lehen proban parte hartzera.

Olaberriak 6. postua
lortu du Europakoan 
Eroriko baten ondorioz
ezin izan zuen behar
bezala lehiatu pistako
Europako Txapelketako
Omniumean



2 Agenda

DEIALDIAK

pTolosa.Udaberri dantza tal-
deak helduentzako dantza
ikastaroa antolatu du. Azaroa-
ren 2ra bitarte eman daiteke
izena, www.udaberri.com web-
gunean.
pAlkiza.Amañili Alkizako ema-
kume taldeak antolatuta, hi-
tzaldia eta tailerra izango dira
urriaren 29an. Educar para la li-
bertad hitzaldia 15:00etatik
16:00etara bitarte izango da,
eta Fracaso escolar tailerra
17:00etatik 20:00etara.

ZINEMA

pTolosa.Leidor aretoan, zine-
ma euskaraz izango da
17:00etan, Hiru mosketariak fil-
marekin. Iluntzeko 19:30ean,
berriz, helduentzako pelikula
bat proiektatuko dute: El árbol
de la vida.

2 Farmaziak

GAUR

pTolosa.Etxebeste, J.M. Gerni-
kako Arbolaren Lorategiak, 3.
943 65 10 40.
pBetelu.Carrillo, A. Kale Nagu-
sia, 5. 112.
pIrurtzun.Mutiloa, A. M. San
Martin, 5. 112.

BIHAR

pTolosa.Santamaria, I. Nafa-
rroa Etorbidea, 2. 943 65 46 10.
pBetelu.Carrillo, A. Kale Nagu-
sia, 5. 112.
pIrurtzun.Mutiloa, A. M. San
Martin, 5. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Itzea Urkizu 

502 puntu eskuratuta, pasa den
larunbatean Oñatin ospatu zen
Gipuzkoako Bertsolari Txapelke-
tako final laurdenetako lehen
saioan, Jexux Mari Irazu larraul-
darrak finalaurrekoetarako sail-
kapen zuzena lortu zuen. 

Saioa «orekatua» ikusi zuen la-
rrauldarrak oholtza gainetik:
«Oholtzakoa ez da behin ere oso
objektiboa izaten». Dena den, jen-
dea oso prestatuta ikusi zuela na-
barmendu du.

Bigarren postuan sailkatu zen
Agin Rezolari, ia 23 puntuko al-
dea atera zion Irazuk. Puntuen al-
dea hainbestekoa ez dela dio Je-
xux Mari Irazuk, eta bere lanak
amaitu zituenean, «gustura» ge-
ratu zela azaldu du: «Gero, ordea,
ez da ondo jakiten potorik-edo
egin ote duzun, eta abar. Gainera,
besteen kartzelako lanak ere ez
nituen entzun». 

Burua prestatu beharra
Gpuntua prestatzen abuztu alde-
an hasi zen Irazu: «Alde teknikoa
lantzeari garrantzia eman diogu,
baina hala ere, lanik zailena kon-
tzentratzea eta buruan dugun
erronka horretarako prestatzea
izaten da». Bide horretan, erri-
mak eta alde teknikoa txukun-
tzen jardun duen arren, psikolo-
gikoki prestatzea zailena dela na-
barmendu du bertsolariak. 

Finalaurreko fasean, Tolosako
saioan abestu beharko du Jexux

Irazu: «Saio orekatua ikusi dut»
Lehen postua lortu
zuen Gpuntuko
Oñatiko saioan; Beñat
Gaztelumendi ere
sailkatu da Villabonan

D
Goiza Arratsaldea Tenperatura

2011-10-25
Eguraldia

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.

Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.

eta Tolosaldeko 
eta Leitzaldeko 
beste 77 eragile

Mari Irazuk. Bertsolari bakoitzak
banaka igo beharko du oholtzara,
eta agurraren ondoren, hiru pun-
tu-erantzun osatu beharko dituz-
te. Bertsolariaren ikuspegitik
hau nahiko zaila dela dio Irazuk,
«lehenengo ariketan oraindik
erritmoa hartzeko izaten baitut».
Dena den, ariketa ahalik eta ho-
bekien osatzen saiatuko direla ai-
patu du. Irazuk, gainera, final
laurdenetako fasean bertan ere
ariketa zailak badirela nabar-
mendu du: «Kopletako ariketa
bat ez da sekula formato horretan
egin izan. Orain artean, koplekin
burutu beharreko ariketak bi
puntukoak izan dira beti, zortziko
handian; fase honetan, ordea,
hiru errima daude, eta hasiera
amaierarekin lotu behar da. Ho-
riek, ia idatzizko lanak dira». 

Prestakuntza-lan handia
Gpuntuko aurreko saioan, Lasar-
teko eta Irungo saioak ikusi zitue-
la azaldu du Irazuk. Besteak bes-
te, «jendea oso prestatuta dagoe-
la» nabarmendu du.
Txapelketarako ongi prestatzea
«ohikoa» dela dio, baina oraingo
honetan, jendea oso kontzentra-
tuta ikusi du: «Bakarkako lanak,
zazpi edo zortzi puntukoak, oso
ondo osatzen dituzte, eta lan
gehiena ematen dutenak dira ba-
karkakoak. Alde horretatik, ber-
tsolariak oso-oso prestatuta ikusi
ditut». 

Txapelketa irekia
Jexux Mari Irazuk, «irekia» ikus-
ten du aurtengo Gipuzkoako Ber-
tsolari Txapelketako pronosti-
koa: «Aurreko Gpuntuan ere, pro-
nostiko irekia zen. Mendiluzek
irabazi zuen, baina beste aukera
batzuk ere bazeuden». 

Orain, lehenik fase honek zer

ematen duen ikusi behar dela
azaldu du. Txapelketa guztietan,
irabazle izateko hautagai fabori-
toak izaten direla nabarmendu
du Irazuk, «baina sorpresak ere
beti izaten dira», dio larraulda-
rrak. 

Villabonan, Gaztelumendi
Final laurdenetako bigarren
saioa Villabonako Olaederra ki-
roldegian izan zen pasa den igan-
dean. Beñat Gaztelumendik lortu
zuen lehen postua 501,5 punture-

kin, eta beraz, Jexux Mari Irazu-
rekin batera, hurrengo faserako
behin betiko sailkapena lortu
duen bakarra da. 

Bitartean, Unai Agirre, Iñigo
Mantzisidor Mantxi, Beñat Liza-
so, Iñaki Gurrutxaga, Agin Rezo-
la, Andoni Otamendi, Iñaki Ze-
laia, Ander Lizarralde, Iban Ur-
dangarin eta Unai Gaztelumendi
bertsolariak, hurrengo saioetako
puntuazioen zain daude, finalau-
rrekoetara sailkatuko diren edo
ez jakiteko. 

Jexux Mari Irazu, pasa den larunbateko saioan. HITZA


